
Proses diajar lumangsung dina kahirupan sapopoe salila manusa

ngayakeun interaksi jeung lingkunganana. Diajar bisa dilaksanakeun iraha bae

jeungdimanabae. Hasil proses diajarnyaeta ayana parobahan tingkah laku jalma

nu diajarna luyujeung mekarnapangaweruh, kaparigelan, jeung sikepna.

Tujuan diajar basa nya eta sangkan ngawasa pangaweruh jeung

kaparigelan ngeunaan basa. Diajar basa penting pikeun bekel dina hirup kumbuh,

sabab basa teh unsur budaya, sarta mangrupa alat bantu praktis pikeun

kapentingan komunikasi antara hiji jalmajeunghngkunganana. Ngahwatan basa,

hijijalmabisangedalkeun kahayang, konsep, gagasan, jeungidekajalmaiian.

Diajar basa di sakola boga tujuan sangkan siswa bisa nyangking opat

aspek kaparigelan basa anu ngawengku ngaregepkeun, nyarita, maca, jeung nulis.

Eta aspeknu opat teh kudu bisa dicangking kalawansaimbang, saluyujeung tema,

sarta ayadinakomunikasi jeung interaksi sosial (Prawirasumantri 2003 ; 77)



Numutkeun Rahman (2005 : 13) ngaregepkeun mangrupa aspek

kaparigelan munggaran nu kudu dikawasa ku hiji jalma tina opat aspek

kaparigelan basa. Sanggeus mampuh ngaregepkeun saterusna eta jalma bisa

nyaritakeun hal naon nu di regepkeunana. Diteruskeun ku mampuh maca,

saterusna dipiharep eta jalma teh mampuh nuliskeun deui hal-hal nu tadi gens

diregepkeun, dicaritakeun, jeung dibacana. Dumasar kana segi medium

komunikasi basa, ngaregepkeun kaasup kana basa lisan. Sedengkeun upama

ditingali tina proses komunikasi basa, ngaregepkeun kaasup kana proses

komunikasi anu reseptif aktif

Ngaregepkeun merlukeun latihan, sakumaha nu diteteiakeun ku Dawson

dina Tarigan (1994:1) yen ''keterampilan hanya dapat diperoleh dan dikuasai

denganjalanpraktek dan banyak latihan, melatih keterampilan berbahasa berarti

pula melatih keterampilan berftkir". Pikeun ngalatih kaparigelan basa tinangtu

urang kudu mibanda kabeungharan kecap atawa kandaga kecap nu lega.

Salahsahiji cara pikeun mibanda kosakata eta nya eta ngaliwatan pangalaman

langsung atawa neangan hartikecap nu hesedina kamus.

Basa ti waktu ka waktu ngalaman parobahan oge ngalaman kamekaran,

boh kamekaran nu sifatna positip (dipake) boh nu sifatna negatif (pamake basa

beuki ngurangan) (Rahman, 2005:15). Patau jeung eta hal alat pikeun diajar basa

oge ngalaman kamekaran saluyu jeung mekarna eimu pangaweruh jeung

teknologi. Mekarna eimu pangaweruh jeung teknologi mawa pangaruh gede kana

aktivitas manusa dina sagala widang kahirupan, kaasup dina widang atikan,

hususna dina kamekaran media pembeiajaran. Salah sahiji wangun kamekaranna

nyaeta dipakena media berbasis komputer pikeun pangajaran basa.



Kiwari media pembeiajaran berbasis komputer utamana pikeun pangajaran

basa geus aya di sababaraha sakola, kaasup di Sekolah Dasar Islam Terpadu

(SDIT) Ibnu Taimiyah. Hanjakal media pangajaran berbasis komputer pikeun

pangajaranbasa Sunda mah acan nyugemakeun.

Ajen kaparigelan make basa raket patalina jeung komponen proses

diajarna. Komponen diajar ngajar di antarana nya eta tujuan pangajaran, murid,

guru, konsep pangajaran, pendekatan/metiode/tehnik, media/alat peraga, jeung

evaluasi (Rahman, 1998:10).

Salah sahiji tarekah dina widang pangajaran basa Sunda dina raraga

nyaluyukeun dirikana kamekaran eimu pangaweruh jeungteknologi sangkan bisa

nyumponan pangabutuh masarakat kiwari nya eta ku cara nyiptakeun inovasi-

inovasi anyar khususna pikeun media pembeiajaran nya eta ku dijieunna CD

multimedia interaktif nu mangrupa hard ware (perangkat keras) pikeun media

pembeiajaran ngaregepkeun basa Sunda. Ieu CD multimedia interaktif boga

kamampuh pikeun ngalatih jeungngajarkeun tiluunsur tinaopatkaparigelan basa,

nya eta maca, nyarita, jeung ngaregepkeun, dina wujud gabungan media cetak

(tulisan), sora, jeung grafik animasi (interaktif multimedia). Dipiharep ku

digunakeunana eta media dina proses diajar, mampuh ngahasilkeun out put anu

leuwih hade.

Dumasar kanapedaran di luhur, CD multimedia interaktif tina pangajaran

basa Sunda perlu dimekarkeun hususna dina pangajaran ngaregepkeun. Patalina

jeung eta pedaran di luhur ieu panalungtikan dijudulan CD Multimedia Interaktif

Pikeun Midia Pembeiajaran Ngaregepkeun Sora Vokal (Studi Kuasi Eksperimen

ka MuridKeias 1SDITIbnu Taimiyah Taun Ajaran 2007/2008).



1.2 Jfatesan Masalah

Dumasar kasang tukang di luhur, ieu panalungtikan baris diwatesanan

ngeunaan media CD Multimedia Interaktif pikeun media pembeiajaran

ngaregepkeun.

1.3 Rumusan Masalah

a. Kumaha kamampuh diajar ngaregepkeun siswa kelas 1 SDIT Ibnu Taimiyah

samemeh ngagunakeun CDmultimedia interaktif?

b. Kumaha kamampuh diajar ngaregepkeun siswa kelas 1 SDIT Ibnu

Taimiyah sanggeus ngagunakeun CDmultimedia interaktif?

c. Kumaha bedasignifikasi kamampuh ngaregepkeun sora vokal siswa kelas 1

SDIT Ibnu Taimiyah samemeh jeung sabada ngagunakeun media

pembeiajaran CDmultimedia interaktif?

1.4 Tujuan Panalungtikan

Tujuan anu hayang dihontal dina ieu panalungtikan teh nya eta

ngadeskripsikeun:

a. Kamampuh diajar ngaregepkeun basa Sunda siswa kelas 1 SDIT Ibnu

Taimiyah samemeh ngagunakeun CDmultimedia interaktif

b. Kamampuh diajar ngaregepkeun basa Sunda siswa kelas I SDIT Ibnu

Taimiyah sanggeus ngagunakeun CDmultimedia interaktif.

c. Beda signifikasi kamampuh ngaregepkeun sora vokal siswa kelas 1 SDIT

Ibnu Taimiyah samemeh jeung sabada ngagunakeun media CD

multimedia interaktif.



1.5Mangpaat Panalungtikan

Nu dipiharep ieu panalungtikan bisa mere mangpaat anu positip,

diantarana pikeundunyaatikan, guru,jeung murid.

1. Pikeun dunya atikan ieu hasil panalungtikan t6h bisa mekarkeun eimu

pangaweruh hususna dina pembeiajaran kamaheran basa, utamana

kaparigelanngaregepkeun.

2. Pikeun guru widang studi ieu hasil panalungtikan bisa dijadikeun salah

sahiji sumber dina ngagunakeun media pembeiajaran ngaregepkeun sora

basa,sarta bisa dijadikeun tatapakan dinangaronjatkeun kaparigelan murid

dina ngaregepkeun, oge pikeun maluruh potensi jeung inovasi kreatip tina

kamajuan teknologi komputasi digital pikeun kamekaran pangajaran basa

hususna, budaya Sunda umumna.

3. Pikeun murid hasil ieu panalungtikan bisa ngirut panitenna sangkan leuwih

resep diajarbasaSunda ku ayana fasilitas CD multimedia interaktif.

1.6 Wangenan Operasional

Sangkan henteu nimbulkeun tafsiran anu beda patali jeung istilah anu

digunakeun dina ieu panalungtikan, baris ditetelakeun sababaraha wangenan

operasionalnaieu di handap :

1. Media Pembeiajaran CD Multimedia Interaktif nya eta alat bantu atawa

pakakas pikeun nepikeun pembeiajaran geusan ngarojong siswa sangkan

diajar mandiri ngaliwatan CD multimedia interaktifnu ngamungkinkeun

siswa ngalakukeun interaksi.



2. Ngaregepkeun mangrupa hiji proses ngupingkeun atawa ngaregepkeun sora

basavokal di SDIT Ibnu Taimiyah.

3. Studi Kuasi Eksperimen nya eta kagiatan percobaan pikeun ngukur

kamampuh siswa samemeh jeung sanggeus ngagunakeun media

pembeiajaran CDMultimedia Interaktifdina pangajaran ngaregepkeun.

1.7 Anggapan Dasar jeung Hipotesis

1.7.1 Anggapan Dasar

Ieupanalungtikan mibanda sababaraha anggapan dasarnya eta :

1. Media pembeiajaran basaberbasis komputer geusrea digunakeun.

2. Media pembeiajaran CD multimedia interaktif mere kamungkinan pikeun

siswa ngalakukeun diajar mandiri kusabab dina ieu CD teh geus disusun

saruntuyanmateri, jeung pituduh.

1.7.2 Hipotesis

Hipotesis dinaieupanalungtikan bisadirumuskeun saperti ieudi handap:

1. Hipotesis gawe (Hi)

Hi : Aya beda anu signifikan antara hasil pretest siswa kelas 1 SDIT Ibnu

Taimiyah samemeh ngagunakeun media pembeiajaran CD multimedia

interaktifjeung hasil prosttest siswa sabada ngagunakeun media pembeiajaran

CD multimedia interaktifkana kamampuh ngaregepkeun.



2. Hipotesis nol (Ho)

Ho : Teu aya beda anu signifikan antara hasil pretest siswa kelas 1 SDIT Ibnu

Taimiyah samemeh ngagunakeun media pembeiajaran CD multimedia

interaktifjeung hasil prosttest siswa sabada ngagunakeun media pembeiajaran

CD multimedia interaktifkana kamampuh ngaregepkeun.






